
«Татнефть» ААҖ (алга таба – Компания) белем бирү учреждениеләренә байтак финанс ярдәме күрсәтеп, Татарстан Республикасында мәгариф системасының үсешенә актив булышлык итә, төрле белем бирү һәм иҗат проектларын һәм программаларын гамәлгә ашыра, аларның кысаларында конференцияләр, өйрәтүче семинарлар, тәҗрибә уртаклашу буенча очрашулар һ.б. оештыра. 
 Әйтик, Компания икенче ел рәттән тиңе булмаган «Әлмәтнең балалар бакчалары: педагогларның ачык һөнәри багланышларын үстерү аша белем бирү мохитенең югары сыйфаты» проектын гамәлгә ашыра, бу проект Әлмәт районы чикләреннән чыгып, ТР Мәгариф һәм фән министрлыгының игътибарын җәлеп итте һәм зур кызыксыну уятты. Моны дәлилләп 2018 елның мартында мәктәпкәчә белем бирү буенча Республика гамәли конференциясе булды. Шундый ук конференцияне 2019 елның апрелендә үткәрү һәм анда Россия төбәкләреннән мәктәпкәчә белем бирү өлкәсендәге белгечләрне дә чакыру планлаштырыла.
Әлеге проектны гамәлгә ашыру барышында гына да Компания тарафыннан 2018-2019 елларга 20 млн сумнан артыграк күләмдә бюджет бүлеп бирелде. Даими рәвештә Мәскәүдән мәгариф өлкәсендә эшләүче югары квалификацияле белгечләрне һәм галимнәрне, белем бирү программалары авторларын чакырып, өйрәтүче семинарлар үткәрелә, балалар бакчаларында белем бирүне камилләштерү һәм матди-техник базаны ныгыту буенча программа гамәлгә ашырыла. 
Моннан тыш Компания ел саен Әлмәт муниципаль районындагы балалар бакчаларына капиталь ремонт ясау өчен финанс ярдәме күрсәтә (2018 елда 28 млн сум бирелде). Компания үзенең эшчәнлеге территориясендә булган балалар бакчаларына да хәлдән килгәнчә ярдәм итә. Республиканың Көньяк-Көнчыгышында барлыкка килә торган яңа микрорайоннарда мәктәпләр һәм балалар бакчалары төзелә.
Белем бирү өлкәсенә карый торган проектларны гамәлгә ашыру өчен «Татнефть»нең Грант системасы “Мәгариф һәм фән” номинациясе буенча да байтак күләмдә акча бүлеп бирә.
Компания кураторлыгындагы учреждениеләр буенча еллык салым ташламалары 573,3 мең сум («Татнефть-мәктәп» шәхси белем бирү учреждениесе – 434,8 мең сум, Казандагы балалар бакчасы – 102,5 мең сум), ә «Татнефть»нең республикабыздагы белем бирү системасы үсешенә керткән өлешенең тагын да күбрәк булуын исәпкә алып, салым ташламалары бирү максатчан һәм белем бирү учреждениеләрендә педагогларга эшләү, балаларга анда белем алу, мәгариф өлкәсендә инновацияләр куллануны үстерү өчен алга таба да уңай шартлар тудыруда әһәмиятле дип саныйбыз. Гомумән алганда, болар барысы да республиканың уңай имиджын булдыруга йогынты ясый, җәмгыятьтәге социаль киеренкелекне киметә.
